
«__» __________ 2018 թվականի թիվ ___-Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՀՈՒՆԻՍԻ 4-Ի ԹԻՎ 592-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՀՈՒՆԻՍԻ 22-Ի ԹԻՎ 844 ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ 
Հայաստանի Հանրապետության կառավարությունը որոշում է. 

1. Հայաստանի Հանրապետության կառավարության 2015 թվականի հունիսի 4-ի «Ժամանակավոր պահպանության պահեստներին ներկայացվող պահանջները սահմանելու մասին» թիվ 592-Ն որոշման (այսուհետ՝ Որոշում) մեջ կատարել հետևյալ փոփոխությունները և լրացումները.
1) Որոշման վերնագրում և 1-ին կետում, Որոշման 1-ին կետով սահմանված հավելվածի (այսուհետ՝ Հավելված) վերնագրում «պահպանության պահեստներին» բառերից հետո լրացնել «, մաքսային պահեստներին և ազատ պահեստներին» բառերը, 
2) Որոշման նախաբանում «Մաքսային կարգավորման մասին» Հայաստանի Հանրապետության օրենքի 39-րդ հոդվածի 3-րդ մասին» բառերը փոխարինել «Եվրասիական տնտեսական միության մաքսային օրենսգրքի մասին» 2017 թվականի ապրիլի 11-ի պայմանագրի 1-ին հավելվածով հաստատված Եվրասիական տնտեսական միության մաքսային օրենսգրքի  421-րդ հոդվածի 4-րդ մասին, «Մաքսային կարգավորման մասին» Հայաստանի Հանրապետության օրենքի 39-րդ հոդվածի 3-րդ մասին և 44-րդ հոդվածի 3-րդ մասին» բառերով.
3) Հավելվածի 1-ին կետում «իսկ» բառը փոխարինել «այդ թվում՝» բառերով. 
4) Հավելվածի 1-ին կետից հետո լրացնել նոր 1.1 կետ հետևյալ բովանդակությամբ՝

«1.1. Ազատ պահեստների և բաց տեսակի մաքսային պահեստների ընդհանուր մակերեսը պետք է լինի առնվազն 1000 քառ. մետր, իսկ փակ տեսակի մաքսային պահեստների ընդհանուր մակերեսը՝ առնվազն 200 քառ. մետր:».
5) Հավելվածի 3-րդ կետի՝

ա. 1-ին ենթակետում «պահպանության պահեստի» բառերից հետո լրացնել «, մաքսային պահեստի, ազատ պահեստի» բառերը, իսկ «(այսուհետ՝ կազմակերպիչ)» բառերը հանել.
բ. 2-րդ ենթակետից հանել «ժամանակավոր» բառը.
6) Հավելվածի 4-րդ կետի 1-ին պարբերությունում «Կազմակերպիչը» բառը փոխարինել «Ժամանակավոր պահպանության պահեստի կազմակերպիչը» բառերով.
7) լրացնել նոր 5-րդ կետ հետևյալ բովանդակությամբ՝ 
«5. Սույն հավելվածի 1-ին, 2-րդ և 4-րդ կետերով սահմանված պահանջները տարածվում են նաև մաքսային պահեստների կազմակերպիչների նկատմամբ, եթե այդպիսի մաքսային պահեստները հանդիսանում են ժամանակավոր պահպանության վայրեր:»: 
2. Ուժը կորցրած ճանաչել Հայաստանի Հանրապետության կառավարության 2002 թվականի հունիսի 22-ի «Հայաստանի Հանրապետության մաքսային օրենսգրքով սահմանված լիցենզավորման ենթակա գործունեության որոշ տեսակների լիցենզավորման կարգերը հաստատելու մասին» թիվ 844 որոշումը:
3. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

               

ՎԱՐՉԱՊԵՏ                                                              Կ. ԿԱՐԱՊԵՏՅԱՆ 
ՀԻՄՆԱՎՈՐՈՒՄ 
«Հայաստանի Հանրապետության կառավարության 2015 թվականի հունիսի 4-ի թիվ 592-Ն որոշման մեջ փոփոխություններ և լրացումներ կատարելու և Հայաստանի Հանրապետության կառավարության 2002 թվականի հունիսի 22-ի թիվ 844 որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունման 
1. Իրավական ակտի ընդունման անհրաժեշտությունը. «Հայաստանի Հանրապետության կառավարության 2015 թվականի հունիսի 4-ի թիվ 592-Ն որոշման մեջ փոփոխություններ և լրացումներ կատարելու և Հայաստանի Հանրապետության կառավարության 2002 թվականի հունիսի 22-ի թիվ 844 որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) մշակումը պայմանավոր​ված է 2017 թվականի հոկտեմբերի 27-ին ընդունված՝ «Լիցենզավորման մասին» Հայաստանի Հանրապետության օրենքում փոփոխություններ կատարելու մասին» ՀՕ-169-Ն օրենքի կիրարկումն ապահովելու և մաքսային պահեստների ու ազատ պահեստների համար համապատասխան պահանջներ սահմանելու անհրաժեշտությամբ:
2. Ընթացիկ իրավիճակը և խնդիրները. Ժամանակավոր պահպանության պահեստներին, մաքսային պահեստներին և ազատ պահեստներին ներկայացվող պահանջները սահմանված են «Եվրասիական տնտեսական միության մաքսային օրենսգրքի մասին» 2017 թվականի ապրիլի 11-ի պայմանագրի 1-ին հավելվածով հաստատված՝ Եվրասիական տնտեսական միության մաքսային օրենսգրքով (այսուհետ՝ Օրենսգիրք) և «Մաքսային կարգավորման մասին» Հայաստանի Հանրապետության օրենքով: Միաժամանակ, վերը նշված իրավական ակտերի համաձայն՝ մաքսային հսկողության արդյունավետության ապահովման նպատակով իրավասություն է տրված սահմանելու ժամանակավոր պահպանության պահեստներին, մաքսային պահեստներին և ազատ պահեստներին ներկայացվող պահանջներ: Մյուս կողմից, Օրենսգրքի համաձայն ժամանակավոր պահպանության պահեստների, մաքսային պահեստների և ազատ պահեստների կազմակերպիչների գործունեությունը հանդիսանում է ռեեստրային գործունեություն, որի իրականացման համար Օրենսգրքով և «Մաքսային կարգավորման մասին» Հայաստանի Հանրապետության օրենքով սահմանված են համապատասխան պայմաններ և պահանջներ:
Հաշվի առնելով այն հանգամանքը, որ Հայաստանի Հանրապե​տության կառավարության 2015 թվականի հունիսի 4-ի թիվ 592-Ն որոշմամբ արդեն իսկ սահմանված են ժամանակավոր պահպանության պահեստներին ներկայացվող այլ պահանջներ, նպատակահարմար է համարվում նշված որոշման մեջ կատարել համապատասխան փոփոխություններ և լրացումներ՝ մաքսային պահեստներում և ազատ պահեստներում ապրանքների պահպանության գործունեություն իրականացնող անձանց համար համապատասխան պահանջների սահմանման և մաքսային հսկողության արդյունավետության բարձրացման նպատակով:
3. Տվյալ բնագավառում իրականացվող քաղաքականությունը. Հայաստանի Հան​​​​​րա​​​​պետության կառավարության կողմից տվյալ բնագավառում իրականացվող քաղա​քա​​կա​նու​թյունն ուղղված է ժամանակավոր պահպանության պահեստների, մաքսային պահեստների և ազատ պահեստների գործունեության համար արդյունավետ պայմանների ստեղծմանն ու մաքսային հսկողության իրականացման արդյունավետության ապահովմանը:
4. Նախագծի մշակման գործընթացում ներգրավված ինստիտուտները և անձինք. Նախագ​իծը մշակվել է Հայաստանի Հանրապետության կառավարությանն առընթեր պետական եկամուտների կոմիտեի կող​​մից:
5. Ակնկալվող արդյունքը. Նախագծի ընդունման արդյունքում ակնկալվում է գործունեության համապատասխան պայմաններ ապահովել ժամանակավոր պահպանության պահեստներում, մաքսային պահեստներում և ազատ պահեստներում գործունեություն իրականացնող անձանց համար, ինչպես նաև ապահովել մաքսային հսկողության իրականացման արդյունավետությունը:
ՏԵՂԵԿԱՆՔ
«Հայաստանի Հանրապետության կառավարության 2015 թվականի հունիսի 4-ի թիվ 592-Ն որոշման մեջ փոփոխություններ և լրացումներ կատարելու և Հայաստանի Հանրապետության կառավարության 2002 թվականի հունիսի 22-ի թիվ 844 որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտության վերաբերյալ

